A DIGNIDADE ATROPELLADA

A historia desta reivindicacion empe-
za para ADEGA en agosto do 2004 coa
presentacion das primeiras alegacions ao
Estudo de Impacto Ambiental. Mais o
proxecto do Sr. Ramon Alvarez-Cascos,
representante de Acuinor, comeza moito
antes en Asturias onde lle fora rexeitado
por duas veces o proxecto acuicola por
afectar a espazos protexidos (en febreiro
e en outubro de 2003, nos concellos de
Valdés e Castropol, respectivamente).

O proxecto de Alvarez Cascos chega a
Galiza

En Novembro do 2002 unha marea
negra de chapapote chega das costas
galegas. Empezara sendo un grave acci-
dente dun petroleiro demasiado gastado
polos anos, pero axifia, grazas a soberbia
e incompetencia dos gobernos de Fraga e
Aznar, -con absoluto desprezo pola peri-
cia da xente do mar-, acabaria conver-
téndose nunha traxica catastrofe para
todo o litoral e para toda Galiza.

Co barco afundido, a incompetencia é
mais evidente e non hai mentiras que sir-
van para calmar tanto enfado, para encu-
brir as inoportunas cacerias do Sr. Fraga
ou para esconder a indiferenza do Sr.
Aznar. Non hai outro remedio que "sacar
de carteira": Fraga anuncia salarios para
0s marifieiros en terra, os gobernos da
Xunta e do Estado inventan o "Plan Gali-
cia" e a terra enteira énchese de lumino-
sos carteis anunciando autoestradas,
pontes, pistas, paradores, concentracions
parcelarias, piscifactorias, € un longo
etcétera. E neste momento cando apare-
cen os proxectos de acuicultura de Rinlo
(da man de Alvarez Cascos) e de Tourifian
(da man de Pescanova). Asi nace o Plan
Sectorial de Parques de Tecnoloxia Ali-
mentaria para a costa galega impulsado
polo Sr. Lopez Veiga, daquela conselleiro
de Pesca.

Rinlo atopase dentro do Lugar de Interese
Comunitario das Catedrais (Ribadeo).

As piscifactorias queren solo protexido

Nun litoral sobrevalorado pola espe-
culacion urbanistica, os proxectos acui-
colas en terra querian terreos a baixo
custe, e a tal fin parecia estar reservada a
Rede Natura. Pescanova fixase no espazo
mais deprimido da Costa da Morte e
Alvarez Cascos na costa de Lugo mais
proxima a sua Asturias natal.

A ocupacion da Rede Natura pola
acuicultura tifia, sen embargo, impedi-
mentos legais que, sorprendentemente,
non vifian da Directiva Habitats nin da
Lexislacion ambiental, sendn da Lei do
Solo, recentemente estreada e promovida
polo enton conselleiro de Ordenacion
Territorial e Obras Publicas, Xosé Cuifia. A
Lei 9/2002 do Solo era de avanzado per-
fil proteccionista e tifia prohibido os usos
urbanisticos residenciais e industriais en
solo rustico de especial proteccion de
espazos naturais.

Coa escusa fabricada duns capachos
para o chapapote, Fraga obriga a dimitir
a Cuifia en xaneiro de 2003, antes de que
0 Sr. Aznar, investido de arrogancia impe-
rial, chegara a Corufa para apuntalar o

Pobo de Rinlo.

Plan Galicia (Gaias incluido), anunciando
o final de tanto atraso multisecular.

Coa chegada do Sr. Alberto Nufez
Feijoo a Conselleria de Cuifia, modificase
a Lei do Solo en menos de un ano, facen-
do da normativa un esperpento: en solo
rustico de especial proteccion da Rede
Natura sequiran estando prohibidas as
construcions e instalacions agricolas e de
apoio & ganderia extensiva, pero poderan
autorizarse aquelas construcions e insta-
lacidns destinadas ao establecemento da
acuicultura que, ademais, deixan de ser
consideradas actividades industriais.

Os proxectos acuicolas poden dispor
de solo a baixo custe, mesmo antes de
que a modificacion se chegue a aprobar
no Parlamento de Galiza en decembro de
2004). Saen a exposicion publica os pro-
xectos sectoriais e Estudos de Impacto
Ambiental das piscifactorias de Rinlo (en
maio e agosto de 2004) e de Tourifian (en
xufio de 2004) sobre terreos da Rede
Natura, adquiridos a menos de 1 €/m?

O Plano Sectorial de Parques de Tec-
noloxia Alimentaria retrasariase algo
mais, pero, cunha tramitacion acelerada,



exposicion publica incluida, seria aproba-
do no Consello da Xunta en xufio de
2005, tras a derrota electoral sen ter sido
sometido a tramite de Avaliacion
Ambiental Estratéxica, ordenado pola
Directiva 2001/42/CEE.

Indignantes Declaracions de Impacto
Ambiental

A indignidade da modificacion da Lei
9/2002 para pofier a disposicion da acui-
cultura o solo rustico de especial protec-
cion da espazos naturais, simase a indig-
nidade das Declaracions de Impacto
Ambiental favorabeis en Lugares de
Importancia Comunitaria (LIC), asi decla-
rados para seren protexidos como Rede
Natura, que ademais incluen habitats
prioritarios nos que, -de acordo coa
Directiva 92/43/CEE -, s se podera inter-
vir alegando ‘“consideracions relaciona-
das coa saude humana e a seguridade
publica, ou relativas a consecuencias
positivas de primordial importancia para
o0 medio ambiente”. Asi, de nada lle servia
a Rede Natura a proteccion da Directiva
92/43/CEE nin a lexislacion ambiental,
que quedaba reducida ao papel de ador-
nar as paxinas dos Boletins Oficiais. Tam-
pouco lle servia aos propietarios do solo,
obrigados a vender a baixo custe uns ter-
reos sobre os que non podian intervir nin
construir.

Indignante trato de favor

Consumariase no ultimo Consello da
Xunta presidido por Manuel Fraga, con
data 28 de xullo de 2005, no que, -a pro-
posta do Sr. Feijoo-, se aproban os pro-
xectos sectoriais de Rinlo e Tourifian
facéndoos pasar por proxectos de utilida-
de publica, cando non eran mais que
negocios particulares. Alberto Nufiez Fei-

Membros de ADEGA paralizan as obras de Acuinor en Rinlo (agosto 2005).

joo emprendia asi, da man de Pescanova,
a sta volta a San Caetano.

Ao dia sequinte deste Consello da
Xunta, o concello de Ribadeo completaria
a indignidade concedéndolle & Alvarez
Cascos a licenza de obras sen agardar a
publicacion no DOG do acordo do Con-
sello da Xunta e, a maiores, sen contar
con todas as autorizacions preceptivas,
como a autorizacion da D.X. de Costas do
Estado para a ocupacion do dominio
publico, a autorizacion da Xunta para a
ocupacion da Zona de Servidume do
DPMT e a autorizacion da actividade pola
Consellaria de Pesca.

Por se fora pouco, véndense duas
parcelas de terreo publico, -de 28.390 m’
e 2.405 m? respectivamente-, a Alvarez
Cascos polo tramite de urxencia e ao
prezo de 1 €/m? ambas as duas parcelas
procedentes dunha masa comun da con-
centracion parcelaria que deberan ser
propiedade dos vecifios da parroquia de A
Devesa, ou que, en todo caso, -en virtude

do disposto na Lei 9/2002, de conserva-
cion da Natureza, sobre dereito de tanteo
e retracto-, deberia ter sido adquirida
pola Direccion Xeral de Conservacion da
Natureza.

RECUPERANDO A DIGNIDADE

Cando o 20 de Agosto do 2005 un
grupo de compafieiros e compafeiras de
ADEGA decide enfrontarse as maquinas
de Acuinor en Rinlo, ADEGA inicia, non so
unha longa loita en defensa dun singular
espazo como ¢ o LIC de As Catedrais,
senon tamén un longo traballo por pofer
en valor toda Rede Natura, o noso litoral,
a lexislacion ambiental e, en definitiva, a
dignidade do territorio e da xente.
ADEGA actuou con decisiéon e disposi-
cion, xa que, de consumarse a ocupacion
de Rinlo, detras virian Tourifian e os
demais espazos do litoral ameazados
polo Plan Sectorial de Acuicultura.

As duas sentenzas do TSXG devolven
a xente de Rinlo e de Ribadeo e a toda
Galiza este singular espazo da Rede
Natura e, con el, a dignidade dos nosos
espazos protexidos e da lexislacion
ambiental que, por fin, comeza a ser apli-
cada.

Pero, cun goberno da Xunta que se
estrea anunciando a volta de Pescanova a
Tourifian, aprobando definitivamente o
parque eolico do Oribio nunha das serras
de maior valor do LIC Ancares-Courel,
promovendo unha nova modificacion da
Lei do Solo e impulsando retrocesos ina-
ceptabeis na proteccion da Rede Natura,
somos conscientes de que, outra vez,
toca traballarmos moi en serio, seguindo
o compromiso que ADEGA ten adquirido
coa nosa Terra.

Daniel Lopez Vispo € membro da Xunta Direc-
tiva de ADEGA.

